
Glasnik
Privredne komore Kantona Sarajevo

IZ 
SADRŽAJA:

•	 Skupština Privredne komore Kantona 
Sarajevo jednoglasno usvojila godišnja 
dokumenta

•	 Kratak rezime Izvještaja o radu za 2012. 
godinu	-	Komora	se	održala	uprkos	
brojnim	teškoćama

•	 Rješavanje problema zapošljavanja 
i	usklađivanja	potreba	privrede	sa	
sistemom obrazovanja

•	 Svjetska	banka	razmatra	mogućnost	
implementacije višemilionskog projekta 
u energijsku efikasnost u Bosni i 
Hercegovini

•	 Saradnja privrednih komora Sarajeva i 
Beograda 

•	 Osnovni principi koje su privredne 
komore u FBiH usaglasile za izradu 
Zakona o privrednim komorama u FBiH

•	 Jačanje	regije	približit	će	Bosnu	i	
Hercegovinu i Crnu Goru evropskim 
integracijama

•	 Elektronska registracija firme za tri 
dana 

•	 Energijska efikasnost i obnovljivi izvori 
energije realni potencijal za razvoj 
malog poduzetništva i obrtništva

•	 Edukacija i sajmovi

Godina 2013. mogla bi 
biti još teža za privredu 
Kantona Sarajevo



Skupština Privredne komore Kantona Sarajevo

Jednoglasno usvojena godišnja dokumenta

Na sjednici su usvojeni Izvještaj 
o radu za 2012. godinu, Program 
rada za 2013. godinu, te 
Finansijski plan za 2013. godinu. 

Skupština Privredne komore 
Kantona Sarajevo je na svojoj 
šestoj redovnoj sjednici održanoj 
13. decembra 2012. godine 
razmatrala i usvojila godišnja 
dokumenta Komore. Sjednicom 
je predsjedavao Muhamed 
Šaćiragić, predsjednik Skupštine, 
a uvodnu riječ dali su Kemal 
Grebo, predsjednik Komore i 
Muamer Mahmutović, sekretar 
Komore. 

 Na sjednici su usvojeni Izvještaj o radu za 2012. godinu, Program rada za 2013. godinu, te Finansijski plan za 
2013. godinu. 
 Prilikom razmatranja pomenutih izvještaja ocijenjeno je da je Komora, poslujući na prinicipima dobrovoljnog 
članstva i u općim otežanim uslovima privređivanja, iskazala visok stepen racionalnosti u poslovanju i ispunila sve 
glavne programske aktivnosti, te da predstavlja svijetao primjer u komorskom sistemu. 
 Postojeća privredna kriza u našoj zemlji i domaća politička previranja dodatno su pogoršala i onako nepovoljan 
poslovni ambijent u Kantonu Sarajevo, Federaciji BiH i BiH, tako da je u tom svjetlu Komora definisala i svoje prioritetne 
ciljeve za sljedeću godinu. Glavni programski ciljevi su, između ostalog, proširiti obim i povećati kvalitet usluga, 
podsticati razvoj i djelatnost poslovnog sektora, a posebno privrednih djelatnosti koje imaju komparativne prednosti na 
području Kantona Sarajevo, podići nivo spremnosti članova Komore za pristup tržištu Evropske unije, edukacirati kadar, 
jačati partnerstvo i zagovaranje u sferi javne politike. Tu je i neizostavna podrška biznisu kroz projekte i poslovne usluge 
Komore, uticaj kod donošenja razvojnih dokumenata Kantona Sarajevo, promocije, prezentacije, sajmovi, publikacije 
i niz drugih aktivnosti koje će pomoći privredi da prevaziđe brojne probleme i konačno krene u pravcu daljeg rasta i 
razvoja. 
 Predsjednik Komore gosp. Grebo se na kraju zahvalio svim članovima Komore, organima i stručnim tijelima, 
drugim organizacijama i institucijama na doprinosu za uspješno realiziranje programa rada za 2013. godinu i i zaželio 
im puno sreće u narednoj godini.

Kratak rezime Izvještaja o radu za 2012. godinu

Komora se održala uprkos 
brojnim teškoćama
• Izvještaj o radu u 2012. godini rađen je na osnovu mjesečnih 

operativnih planova i izvještaja organizacionih dijelova Komore, 
informacija o radu organa i stručnih tijela, izvještaja o realizaciji 
zaključaka između sjednica organa i stručnih tijela, kao i drugih 
informacija i dokumenata.

• Rad Komore odvijao se u izuzetno teškim uslovima, prije svega, 
prouzrokovanim brojnim problemima u finansiranju nakon uvo-
đenja dobrovoljnog članstva.

• Komora se održala uprkos brojnim teškoćama tokom 2012. go-
dine. 

• Vodeći problemi u radu Komore, pored dugogodišnjih teškoća u 
finansiranju, su nedovoljno razumijevanje vlasti o značaju i ulozi 
Komore, djelovanje paralelnih asocijacija kao nelojalne konku-
rencije, uticaj recesije i kao posljedica toga nedovoljna zaintere-
sovanost privrednih subjekata za podršku rada Komori i drugo. 

• Sinhronizovanom koordinacijom organa Komore i zaposlenika 
u Komori, uz maksimalne uštede i racionalizaciju u poslovanju 
Komora se uspjela održati i pored svih navedenih problema. 

• Nakon obavljenih brojnih rasprava, organi Komore uputili su, 
nadležnim organima, a prema pripadajućim resorima i nadlež-
nostima, svoje primjedbe prijedloge na brojne nacrte i prijed-
loge zakonskih riješenja, kako bi isti bili uključeni u ove nove 
zakonske odredbe. Posebno ističemo: 
•	 Zakon	o	radu,	
•	 Nacrt	zakona	o	izmjenama	i	dopunama	Zakona	o	komunal-

nim	taksama,	
•	 Nacrt	zakona	o	korištenju	obnovljivih	izvora	energije,
•	 Prednacrt	zakona	o	veterinarstvu,	
•	 Primjedbe	na	Zakon	o	šumarstvu,	itd.	

• Komora je uradila više analiza o poslovanju privrede Kantona 
Sarajevo, sa finansijskim rezultatima poslovanja i tendencijama 
privrednih kretanja, kao kvartalne i polugodišnje informacije o 
poslovanju. Redovno su rađeni mjesečni izvještaji o privrednim 
kretanjima u Kantonu, FBiH i državi, sa naglaskom na industriju, 
trgovinu, šumarstvo, građevinarstvo, ugostiteljstvo, turizam, za-
poslenost i vanjskotrgovinsku  razmjenu.

• Komora je razvijala saradnju i sa međunarodnim organizacija-
ma, prije svih, sa EU, EU-IPA Fondovi, IFC, USAID, i dr. Kroz sa-
radnju sa ovim organizacijama stekla je veliko iskustvo, ali i po-
većala svoj ugled i dokazala da joj se može povjeriti realizacija 
složenih projekata čiji su oni finansijeri.

• Uspješno je realizovala projekat „Pravna stečevina EU“, koji je 
finansirala Vlada Flandrije-Belgija. 

• Posebno se ističu  brojne aktivnosti Komore realizirane u okviru 
projekata iz EU-IPA-fondova, kao što su	Uspostava	 turističkog	
itinerera	u	pograničnom	dijelu	BiH	i	Crne	Gore,	Međusektorska	
saradnja	u	oblasti	finansiranja	energetske	efikasnosti	u	zgradar-
stvu	u	okviru	EU	propisa	i	pravnih	sporazuma	-	EUbuild	Energy	
Efficiency,	 Osiguravanje	 strukovne	 izvrsnosti	 za	 prehrambene	
proizvode,	 zaštitu	 potrošača	 i	 konkurentnosti	 na	 Zapadnom	
Balkanu.

• Pružanjem poslovnih usluga Komora je kontinuirano doprinosila ekonomskom rastu i razvoju svojih članova 
i jačanju njihove konkurentne sposobnosti. To se, prije svega, odvijalo kroz aktivnosti na ujednačavanju 
poreskih i drugih opterećenja privrede na cijelom prostoru Bosne i Hercegovine, unapređenju carinske po-
litike, izmjenama zakona i drugih propisa, učešćem u donošenju novih propisa s ciljem smanjenja ukupnog 
opterećenja privrede i dr.

• Organizovano je više sastanaka, proširenih sjednica organa upravljanja, zajedničkih sastanaka privrednika i 
predstavnika vlasti i sl. na kojima je razmatrana aktuelna privredna situacija i mjere na ublažavanju poslje-
dica svjetske ekonomske krize na privredu Kantona Sarajevo i Federacije Bosne i Hercegovine.

• Značajna aktivnost bila je usmjerena na praćenje aktivnosti na provođenju Sporazuma o stabilizaciji i pri-
druživanju EU. U tom kontekstu posebna pažnja posvećivala se problematici vanjskotrgovinske razmjene, 
podsticanju izvoza i stvaranju izvozno-stimulativnog i podsticajnog privredno-sistemskog ambijenta.

• Na više upita potencijalnih investitora iz inostranstva dati su validni odgovori u namjeri da se privuče što 
veći broj investicionih ulaganja na prostoru Kantona Sarajevo. 

• Posebno je razmatrana problematika vezana za ulazak Republike Hrvatske u EU, od 1. jula 2013. godine.
• Međukomorska saradnja ostvarivana je sa komorama sa područja Bosne i Hercegovine, kao i van granica 

naše zemlje. 
• Treba istaći održane sastanke sa rukovodstvima Područne privredne komore Banja Luka i Područne pri-

vredne komore Bijeljina, a održano je i više susreta sa predstavnicima i rukovodstvom privrednih komora u 
Federaciji BiH.

• Komora je uspjela realizovati 12 seminara i više okruglih stolova. Organizirani su i seminari i radionice iz 
ciklusa Projekta IPA-Itinereri u Tivtu i Sarajevu, zatim veoma uspješna HACCP škola. I određeni broj zaposle-
nika Komore je pohađao dodatne edukacije.

• Izvršeno  je redizajniranje web-stranice i vršeno je redovno ažuriranje iste. Urađene su web-stranice pro-
jekta HACCP i projekta Razvoj turističkog itinerera u prekograničnoj oblasti BiH i CG, koje se i danas redovno 
ažuriraju. Na ovaj način data je direktna podrška efikasnijem izvršavanju zadataka. 

• Posebnu pažnju Komora je posvetila problematici zaštite okoliša i održivog razvoja, primjeni okolinskih 
propisa, informisanosti članova Komore, te plasiranju aktuelnih informacija i drugih podataka svojim čla-
novima.

• U granicama finansijskih mogućnosti, Komora je učestvovala na sajmovima u zemlji i inozemstvu. Ova ak-
tivnost se iz godine u godinu smanjuje, što se negativno odražava na proces uspostavljanja i širenja veza 
poslovnih subjekata iz Kantona Sarajevo sa partnerima u zemlji i inozemstvu. Organizovane su i promocije i 
prezentacije na kojima je učešće uzeo veći broj kompanija iz zemlje i inozemstva.  

• S  ciljem podrške biznisu izdat je određeni broj publikacija: 
•	 Brošura	„Mogućnosti	privredne	saradnje	privrede	Kantona	Sarajevo	sa	privredama	drugih	država	Evro-

pe“
•	 Brošura	„Kulturno-historijske	i	prirodne	vrijednosti	prekograničnog	područja	BiH	i	Crne	Gore”
•	 Brošura	„Najznačajniji	nacionalni	-	autohtoni	proizvodi	na	prekograničnom	području	BiH	i	Crne	Gore”
•	 Priručnik	„Finansiranje	energijske	učinkovitosti	u	zgradarstvu”
•	 Glasnik	Komore
•	 Izvodi	iz	zakonske	regulative
•	 Mjesečne	informacije	o	rezultatima	poslovanja
•	 Reklamni	materijal	(brošure,	prospekti,	štampani	oglasi	i	dr.)
•	 CD	-	Aktuelna	kretanja	u	privredi	Kantona	Sarajevo
•	 CD		-	Direktive	EU	-	po	zahtjevu	članova

• Zabilježen je aktivan rad organa i stručnih tijela Komore. Održane 
su dvije sjednice Skupštine, sedam sjednica Upravnog odbora i dvije 
sjednice Nadzornog odbora. Stručni savjeti razmatrali su specifič-
nu problematiku određenih privrednih oblasti, pokretali inicijative 
i predlagali odgovarajuća rješenja nadležnim organima Komore za 
dalju akciju.

• Predsjednik Komore je aktivno učestvovao u kreiranju i realizaciji 
programskih zadataka. Neposredno je učestvovao u radu svih orga-
na i tijela Komore, susretima i poslovnim kontaktima sa predstavni-
cima poslovnih partnera iz zemlje i inozemstva, diplomatsko-kon-
zularnim i drugim predstavništvima, institucijama i asocijacijama 
privrede. Inicirao je značajan broj aktivnosti sa ciljem poboljšanja 
stanja u privredi, ali i stanja u komorskom organizovanju.

• Poduzete su sve mjere štednje i postignut visok stepen racionalnosti 
u svim segmentima poslovanja, uključujući tu i značajnije smanjenje 
ličnih primanja zaposlenika. Posljednjih nekoliko godina nije poveća-
vana članarina Komori. 

• Krajem godine izvršene su promjene u organizaciji Stručne službe, te 
je došlo do smanjenja broja zaposlenih.

• Ukoliko i pored svih poduzetih mjera, finansijska situacija u nared-
nom periodu ne bude bolja, doći će do reduciranja aktivnosti Komo-
re, a time i daljeg smanjenja broja zaposlenih, što se može negativno 
odraziti na realizaciju zadataka Komore.

• U aprilu 2012. godine, u Komori je uspješno provedena periodič-
na provjera sistema upravljanja kvalitetom od strane certifikacij-
ske kuće Det Norske Veritas, a nakon izmjena koje su nastupile u 
standardu ISO 9001:2000, nastavljene su aktivnosti na usklađivanju 
postojeće dokumentacije QMS sa novim izdanjem standarda ISO 
9001:2008.

• Ostvarivana je odlična saradnja Komore sa medijima. Zadržan je 
kvalitet informacija, uz krajnje objektivno izvještavanje o Komori. 
Objavljeno je preko 300 priloga, informacija i vijesti na gotovo svim 
lokalnim elektronskim i printanim medijima, te značajan broj vijesti 
na web-portalima. Redovno su održavane press-konferencije, kao i 
više gostovanja u programima TV i radio stanica. Mediji su poklonili 
dosta pažnje aktivnostima Komore i time pružili značajnu podršku 
njenom radu. 

• Tokom 2012. godine osnovni ograničavajući faktor u radu Komore 
bila je teška  finansijska situacija. Tome je doprinijelo, između osta-
log, uvođenje dobrovoljnog članstva u Komori i stalno odugovlače-
nje donošenja novog Zakona o privrednim komorama u FBiH.

• I pored toga, sa ponosom ističem da su svi glavni programski zadaci 
u 2012. godini uspješno i na vrijeme izvršavani.

 Predsjednik Privredne komore Kantona Sarajevo 
Kemal Grebo istakao je na konferenciji za štampu, koja je 
održana 18. decembra 2012. godine, da ne možemo biti 
zadovoljni sa kretanjima u privredi u 2012. godini.
 „Da budemo realni nakon svega što se dešavalo u 
svjetskoj i evropskoj ekonomiji, a pogotovo ako se uzmu 
sve okolnosti i uvjeti u kojima je privreda poslovala u BiH, 
nije bilo ni za očekivati da ćemo imati bolje rezultate.“, 
kazao je Grebo. 
 Dodao je da opada broj privrednih subjekata, 
pa je tako samo u 2011. godini u odnosu na prethodnu 
smanjen broj privrednih subjekata koji su položili završni 
račun za 375 pravnih lica, a za 2012. godinu taj će broj 
biti poznat nakon što budu obrađeni podaci po završnim 
računima za 2012. godinu. Ono što se već sada može 
konstatovati je činjenica da je svaki mjesec ove godine 
smanjivan broj zaposlenih za cca 31 lice, a istovremeno je 
rastao broj nezaposlenih za cca 270.
 Danas je ukupna društveno-ekonomska situacija 
u Bosni i Hercegovini složenija nego prije deset godina. Sve 
ono što je važno za prosperitet i razvoj države namjerno je 
opstruisano ili zaustavljano zbog nekih političkih ciljeva. 
Posljedice tako vođene politike su smanjenje ili pad svih 
vitalnih ekonomskih parametara koji su se negativno 
odrazili na broj zaposlenih koji je smanjen, pad standarda 
građana, te rast korupcije i kriminala. Za sve ovo niko ne 
snosi odgovornost.
 Politička kriza traje više od šest godina i za to 
vrijeme došlo je do potpunog zastoja u ukupnom razvoju, 
a posebno kada je riječ o privrednom razvoju. Došlo je do 
zastoja u procesima evropskih i evroatlanskih integracija, 
dugi su periodi konstituisanja vlasti nakon stalnih izbora, 
prisutni su pokušaji blokada u radu izvršnih, zakonodavnih 

i pravosudnih organa, izostala je podrška sektora pravde, 
privrednom razvoju, došlo je do zastoja u investicijama, 
izražena je korupcija, kriminal i drugo.
 „Možemo ovih dana čuti i neke optimističke 
prognoze za narednu godinu, ali nije nam jasno na čemu 
se one zasnivaju ako se ima u vidu da su u prioritetu 
budžetskih obaveza, obaveze po osnovu vanjskih dugova 
BiH, i u 2013. očekuju se otplate ovih dugovanja u 
iznosu od oko 750 miliona KM. Objektivno ne vidimo 
mogućnost kako će se podmiriti narasla javna potrošnja 
iz ostatka sredstava kada se podmire vanjski dugovi, 
ukoliko ne dođe do novog zaduživanja. Privreda je do 
te mjere opterećena da nikakva dalja opterećenja ne 
dolaze u obzir.“, kaže Grebo. Godina 2013. prema realnim 

Press-konferencija

Godina 2013. mogla bi biti još teža za privredu Kantona Sarajevo

prognozama, bit će još teža jer će država biti još zaduženija 
i jer će se budžetske potrebe namirivati ne iz rasta i razvoja 
privrede nego od ostatka preživjelih privrednih subjekata i 
novog zaduživanja, te još dubljim zahvatanjima iz džepova 
građana, a nikakva politika i nikakve mjere za izlaz iz 
ove situacije ne postoje i realno je očekivati povećanje 
siromaštva, ističu u Komori. Ono što je posebno naglasio 
gospodin Grebo kao zabrinjavajuću činjenicu je da iz 
godine u godinu učešće industrije u ukupnoj privrednoj 
strukturi opada i to upravo na oblasti privrede koja je 
jedino u stanju da apsorbuje veću zaposlenost. 
 „Zaista, u ovom momentu ne vidim kako ćemo 
naći radna mjesta za 70.000 nezaposlenih čiji broj iz dana 
u dan raste, ako ne učinimo sve da konačno industrijsku 
proizvodnju stavimo u prioritet razvoja privrede Kantona 
Sarajevo. Moraju se pojednostaviti procedure pokretanja 
investicija, procedure registracije firmi, dobijanje raznih 
odobrenja, smanjiti sve takse, naknade koje proizlaze iz 
propisa Kantona, Grada i općina, zalagati se za reformu 
poreza, za veću podršku sektora pravde razvoju privrede 
i privlačenju investicija, iskoristiti sve resurse i sav 
materijalni i nematerijalni potencijal sadržan u velikom 
broju visokoškolskih institucija i univerziteta, naučnih 
instituta, znanja i iskustva pojedinaca. Sve u jednoj 
koordinaciji i sinhronizaciji koju trebaju vlasti u Kantonu 
Sarajevo obezbijediti.“, kazao je Grebo. U Komori smatraju 
da kada je u pitanju Kanton Sarajevo svi se trebaju 
dogovoriti i pružiti pomoć privrednim društvima. Tu 
se prije svega misli na sve državne organe, institucije i 
vladine organizacije, privredne komore, razna privredna 
udruženja, naučne organizacije, univerzitete, nevladine 
organizacije, pa i medije. Samo zajedno moguće je naći 
izlaz iz ovih problema. 
 Osvrćući se na rad komora u 2012., predsjednik 
Grebo je istakao da ovim asocijacijama nije data šansa 
da pruže veću podršku privredi. U prilog konstataciji 
o izostanku podrške vlasti privrednom razvoju Grebo 
je istakao i činjenicu o višegodišnjoj agoniji u radu 
privrednih komora u FBiH, tako što su komore suočene 

sa problemom finansiranja 
i odlivom kadra. Godinama 
stoji Zakon o komorama 
kojim je predviđeno vraćanje 
obaveznog članstva, a za 
to vrijeme Komore polako 
nestaju.
 Ovakva praksa 
opredijelila je privredne 
komore da uskoro pristupe 
osnivanju udruženja 
poslodavaca svaka na svom 
lokalitetu i to na jedan 
kvalitetan način i u skladu sa 
kriterijumima Međunarodne 
organizacije rada i Konvencije 
br.144. Ove aktivnosti su u toku i za udruženja poslodavaca 
koja budu osnovana tražiće se reprezentativnost prema 
odredbama novog Zakona o radu.
 Donošenjem novog Zakona o privrednim 
komorama i osnivanjem udruženja poslodavaca praktično 
sva privredna udruženja će biti pod jednim krovom i radiće 
sinhronizovano i koordinirano u interesu privrede kao 
cjeline. Izbjeći će se konkurentsko djelovanje koje šteti 
ukupnim interesima privrede a ustanovit će se samo jedan 
iznos članarine za svako privredno društvo. S obzirom da 
se Zakonom predviđa obavezno članstvo za sve privredne 
subjekte, to će omogućiti niža izdvajanja za članarine koje 
sada privredna društva plaćaju raznim nivoima komorskog 
organizovanja i organizovanja udruženja poslodavaca po 
kantonima i na nivou FBiH. 
 Tako udružena privreda imat će daleko veći uticaj 
na izvršnu i zakonodavnu vlast, smatra Grebo, a komore 
će uz ono što već sada imaju još više ojačati i predstavljat 
će vrlo kvalitetan servis za podršku razvoju privrede kao 
cjeline i tekućim privrednim aktivnostima svakog člana - 
privrednog društva.

   Politička nesloga

Uzroci teškog stanja u 
privredi, prema riječima 
predsjednika Komore, 
nisu samo sadržani 
u uticaju svjetske 
ekonomske krize na 
domaću privredu, daleko 
veći uzroci su u političkoj 
neslozi i borbi vrlo često 
oko mnogo manje važnijih 
pitanja od problema u 
privredi. 

 Privrednu komoru Kantona Sarajevo posjetili su 
21. decembra ministar privrede Kantona Sarajevo Emir 
Hrenovica i ministar za obrazovanje, nauku i mlade Damir 
Marjanović.
 Predsjednik Komore Kemal Grebo, sa saradnicima 
im je zaželio dobrodošlicu i čestitao na imenovanju na ove 
veoma odgovorne funkcije.
 U veoma konstruktivnom razgovoru sa ministri-
ma posvećena je posebna pažnja problemu zapošljavanja 
i usklađivanju potreba privrede sa sistemom obrazovanja. 
Dogovorene su konkretne aktivnosti i rokovi za otpočinja-
nje veoma složenog procesa vezanog za obrazovanje u 
skladu sa potrebama privrede.
 Kako bi se sistemski pristupilo pitanju obrazova-
nja, gosp. Kemal Grebo je naveo tri najvažnija pitanja, i to: 
potrebe privrede za odgovarajućim profilom kadrova, sa-
dašnji nastavni planovi i programi obrazovanja, rješavanje 
postojećeg broja nezaposlenih, a sve u skladu sa novom 
nomenklaturom zanimanja usklađenom sa kriterijumima 
i standardima EU. 
 Dogovoreno je da se do polovine januara iduće 
godine otpočne sa  anketiranjem privrede u vezi sa potre-
bama za kadrovima, sagledavanje profila nezaposlenih i 

sagledavanje profila kadrova koji će završiti srednje škole 
i fakultete u narednih 4 do 5 godina, kako bi se izvršilo 
usklađivanje ova tri segmenta najvažnija za brže zapošlja-
vanje. 
 Razgovarano je i o osposobljavanju i funkcionisa-
nju industrijskih zona u Kantonu Sarajevo, u funkciji novog 
zapošljavanja.
 Sva ova pitanja rješavaće se postepeno uz puni 
angažman Komore i nadležnih ministarstava. 

Razgovori sa novoimenovanim ministrima u Vladi Kantona Sarajevo

Rješavanje problema zapošljavanja 
i usklađivanju potreba privrede sa sistemom obrazovanja

Predstavnici Svjetske banke na čelu sa gosp. Mohinder 
Gulatijem posjetili su sredinom sedmice Privrednu 
komoru Kantona Sarajevo, gdje su se u razgovorima 
sa predsjednikom Komore gosp. Kemalom Grebom 
i njegovim saradnicima podrobnije upoznali sa 
aktivnostima koje je Komora provodila na polju energijske 
efikasnosti.
 Naime, Svjetska banka planira realizirati 
višemilionski projekat energijske efikasnosti, kojeg bi 
finansirala Međunarodna asocijacija za razvoj (IDA), 
a njihovi stručnjaci ovih dana detaljno razmatraju 
preliminarni dizajn projekta i aranžman njegove 
implementacije s oba entiteta u BiH i Ministarstvom 
vanjske trgovine i ekonomskih odnosa. Naročito su, 
kako ističu, zainteresirani za polje energijske efikasnosti 
u zgradarstvu i investiranje prvenstveno u javni sektor, 
odnosno u utopljavanje škola i bolnica, gdje bi ovaj 
projekat Svjetske banke kroz te egzaktne primjere ukazao 
na pozitivne efekte utopljavanja.
 U tom pravcu realizirana je i posjeta Privrednoj 
komori Kantona Sarajevo koja ima bogato iskustvo u 
ovoj oblasti, naročito radeći na projektima kao što su 
povećanje konkurentnosti malih i srednjih preduzeća na 

polju EE, trening specijalista za EE/auditore, mehanizmi 
financiranja i poticaji, uspostavljanje master studija 
za EE i obnovljive izvore energije. Komora je potvrdila 
da bh. građevinski sektor može kvalitetno i na vrijeme 
realizovati utopljavanje odabranih objekata, te da su 
domaće kompanije dorasle realizaciji jednog ovakvog 
višemilionskog investicijskog projekta.
 Ono što je važan rezultat višesatnog razgovora 
u Komori je da su čelni ljudi Komore uspjeli uvjeriti 
predstavnike Svjetske banke da je građevinski sektor 
Bosne i Hercegovine više nego sposoban da realizuje 
projekte energijske efikasnosti u zgradarstvu i da domaće 
firme posjeduju resurse, odnosno kapacitet da se uhvate 
u koštac sa veoma složenim zadacima. 
 Potvrda tome su rezultati projekata koje je 
Komora provodila u proteklom periodu vezano za 
energijsku efikasnost, a prije svega to su bogate baze 
podataka domaćih kompanija, zatim baze eksperata, 
značajan broj certificiranih auditora za EE, postojeća 
legislativa, kao i dosadašnje reference građevinskog 
sektora u izvođenju sličnih projekata.
 U Komori očekuju da će relizacijom ovog projekta 
biti zaposlena domaća građevinska operativa.

Domaće kompanije dorasle relizaciji složenih projekata

Svjetska banka razmatra mogućnost implementacije 
višemilionskog projekta u energijsku efikasnost u Bosni i Hercegovini

Predsjednik Privredne komore Kantona Sarajevo gosp. 
Kemal Grebo imao je zapaženo izlaganje na skupu 
održanom 24. decembra ove godine u Privrednoj komori 
Beograda u Srbiji o temi: „Kratkoročne i srednjoročne 
mjere za oporavak i unapređenje privrede“. Skupu 
je prisustvovao predsjednik Vlade Republike Srbije i 
ministar unutrašnjih poslova gosp. Ivica Dačić, kao i preko 
250 privrednika iz Beograda, te predsjednici privrednih 
komora.
 Jedna od tema bila je i funkcionisanje komorskog 
sistema u Republici Srbiji, te je gosp. Grebo, na poziv 
predsjednika Privredne komore Beograda dr. Milana 
Jankovića, sa kojom Privredna komora Kantona Sarajevo 
ima potpisan Sporazum o saradnji, govorio o iskustvima 
privrednih komora u FBiH u vezi sa primjenom principa 
dobrovoljnog članstva  u FBiH od 2003. godine. Osvrnuo 
se na štete koje je privreda pretrpila i trpi zato što je 
postala asocijativno potpuno rascjepkana, a vlasti nemaju 
orijentira ko je stvarni legitimni predstavnik i artikulator 
privrednih interesa. Ukazao je i na neka pozitivna iskustva 
kada je u pitanju dobrovoljnost članstva u komorama, ali 
i na brojnija negativna iskustva. Princip dobrovoljnosti u 
komorskom sistemu je neprimjeren za prostor u kojem 
djeluju komore u FBiH, koja je okružena privredno veoma 
razvijenim zemljama u kojima komore posluju stotinama 
godina vrlo uspješno na principu obaveznog članstva, kao 
što su Austrija, Njemačka, Francuska i Italija. Upozorio 
je i na opasnost da je, ukoliko se zadrži ovakvo zakonsko 
rješenje, moguće potpuno gašenje komorskog sistema u 
FBiH.
 Ujedno je ukazao na goruće probleme sa 
kojima se susreće bosanskohercegovačka privreda koji 
su identični problemima privrede u Republici Srbiji, te 

govorio o mogućim rješenjima za probleme nelikvidnosti i 
opterećenosti privrednih subjekata. Ukazao je i na potrebu 
provođenja poreske reforme i restruktuiranja privrede sa 
naglaskom na prioritete razvoja industrije, građevinarstva 
i poljoprivrede.
 Predsjednik Vlade Republike Srbije gosp. Ivica 
Dačić osvrnuo se na sadašnju saradnju Republike Srbije sa 
BiH, a posebno sa Federacijom BiH ukazujući na potrebu 
da Srbija uspostavi specijalne veze i sa FBiH, što bi otvorilo 
šira vrata za veći nivo ekonomske saradnje. 
 Prisutni su se složili da su privredne komore 
glavnih gradova učinile sve da uspostave dobru saradnju i 
da je red da sada to učine političke i državne strukture. 
 Posjeta Beogradu bila je prilika da predsjednici 
komora Sarajeva i Beograda razmijene mišljenje o 
velikom broju pitanja počev od problema sa kojima se 
susreću privredni subjekti trenutno, te načinu njihovog 
rješavanja, do problema u radu komora. Dogovoreno je 
da se uspostavi veća saradnja kroz susrete privrednika u 
Beogradu i Sarajevu.

Zapaženo izlaganje Kemala Grebe na skupu u Beogradu

Saradnja privrednih komora 
Sarajeva i Beograda 
Gosp. Grebo ukazao na goruće probleme sa kojima se susreće 
bosanskohercegovačka privreda koji su identični problemima 
privrede u Republici Srbiji, te predložio neka rješenja za probleme 
nelikvidnosti, opterećenosti privrednih subjekata, te ukazao na 
potrebu provođenja poreske reforme i restruktuiranja privrede 
sa naglaskom na prioritete razvoja industrije, građevinarstva i 
poljoprivrede.

Polazni	 osnov	 za	 izradu	principa	 koje	 su	
usaglasile	sve	privredne	komore	u	FBiH:
1.	 Da	 se	u	Federaciji	Bosne	 i	Hercego-

vine	 organizuje	 Privredna	 komora	
Federacije	 BiH	 i	 	 privredne	 komore	
kantona,	s	tim	da	se,	u	cilju	raciona-
lizacije,	 predvidi	 mogućnost	 da	 dva	
i	 više	 susjednih	 kantona,	 na	osnovu	
odluka	skupština	komora	i	uz	sagla-
snost	vlada,	mogu	donijeti	odluku	o	
obrazovanju	zajedničke	komore;

2.	 Članovi	 komore	 kantona	 i	 Federal-
ne	 komore	 su	 sva	 pravna	 lica	 koja	
obavljaju	privrednu	djelatnost	i	koja	
su	kao	 takva	 registrovana	pri	 regis-
tracijskim	 sudovima.	 Članovi	 mogu	
biti	i	naučno-istraživačke	i	obrazovne	
institucije,	 savezi,	 obrtničke	 komo-
re,	 interesne	 asocijacije,	 fondacije,	
udruženja	i	sl.	kao	kolektivni	članovi,	
formirani	na	području	djelovanja	ko-
more.

3.	 Podjelu	 nadležnosti	 između	 komo-
ra	 posebno	 u	 zastupanju	 interesa	
članova	 komore	 u	 partnerskim	 od-
nosima	 sa	 teritorijalno	 nadležnim	
organima	 izvršne	vlasti	 i	uprave	 i	 iz	
oblasti	 unapređenja	 privrede	 i	 po-
duzetništva	 izvršiti	 precizno	 i	 jasno.
Pošto	 je	 to	 promjenljiva	 kategorija,	
u	 Zakonu	 su	 navedeni	 samo	 ključ-
ni	poslovi	 i	zadaci	koje	će	komore	 iz	
ove	 oblasti	 obavljati,	 a	 ostavljena	
je	odredba	da	će	se	podjela	poslova	
između	 komora	 definisati	 međuko-
morskim	pravilima,	odnosno	drugim	
aktima	komore.

4.	 Prijedloge	koji	se	odnose	na	zakone,	
propise,	 mjere	 ekonomske	 politike,	
strategije,	 strategije	 razvoja	 i	 sl.,	
nadležni	državni	organi	treba	da	bla-
govremeno	 dostavljaju	 komorama	
radi	 pribavljanja	mišljenja	 i	 usagla-
šavanja	stavova.

5.	 Pojednostaviti	 način	 obračunavanja	
i	 plaćanja	 članarine	 komori.	 Pred-
vidjeti	 da	 članovi	 komore	 uplaćuju	
jednu	članarinu	na	jedinstven	račun,	
a	 propisati	 da	 način	 raspodjele	 čla-
narine	komore	utvrđuju	međusobno	
putem	nadležnih	organa	komora.

6.	 Javna	 ovlaštenja	 koja	 po	 prirodi	
stvari	 pripadaju	 komorama,	 treba	
zakonom	prenijeti	na	komore.	To	su:	
robni	i	saobraćajni	kontingenti,	uvje-
renja	o	porijeklu	robe,	potvrde	za	ca-
rinske	olakšice,	detašmani	i	sl.

7.	 Radi	 ostvarenja	 efikasnosti	 i	 racio-

nalnosti	 u	 obavljanju	 poslova	 jav-
nih	 ovlaštenja,	 bez	 obzira	 da	 li	 oni	
proizlaze	 iz	 prenosa	 ovlaštenja	 sa	
nadležnih	 organa	 Federacije	 Bosne	
i	Hercegovine	na	Federalnu	komoru	
ili	ovlaštenja	koja	Vanjskotrgovinska	
komora	Bosne	i	Hercegovine	prenese	
na	 Federalnu	 komoru,	 operativno-
tehničke	poslove	treba	da	izvršavaju	
komore	 kantona.	U	 Zakonu	 	 predvi-
djeti	obavezno	učlanjenje	u	Komoru,	
kakva	je	odredba	bila		u	Zakonu	o	pri-
vrednim	komorama	u	Federaciji	Bo-
sne	i	Hercegovine	do	2004.	godine.

To	 znači	 da	 je	 u	 zakonu	 propisano	 da	
pravna	lica	koja	obavljaju	privrednu	dje-
latnost	članstvo	u	komori	stječu	upisom	u	
sudski	Registar.
	 Postojeći	 model	 organizovanja	
komorskog	 sistema	 u	 Federaciji	 Bosne	 i	
Hercegovine	 na	 principu	 dobrovoljnosti	
nije	 dao	 očekivane	 rezultate.	 Značajno	
je	smanjen	broj	članova	komore,	a	time	i	
aktivnost	komora	na	ključnim	područjima	
djelovanja	 kakva	 su	 npr.	 razvoj	 poslova	
sa	inozemstvom,	organizovanje	sajmova,	
privrednih	 izložbi,	 poslovnih	 susreta,	 a	
posebno	pružanje	pomoći	članovima	ko-
more	 u	 procesu	 pridruživanja	 Evropskoj	
uniji	i	drugim	integracionim	procesima.
	 Našim	uslovima	mnogo	više	od-
govara	organizovanje	komora	na	princi-
pima	 javnog	 kontinentalnog	 prava,	 na	
kojima	 egzistiraju	 komore	 u	 najvećem	
broju	zemalja	Evrope	(Hrvatska,	Austrija,	
Njemačka	i	dr.).
	 Neobavezni	 princip	 organizova-
nja	 komora	 osigurava	 određene	 usluge	
komore	ograničenom	broju	članova.	Me-
đutim,	komore	organizovane	na	principi-
ma	 javnog	 prava	 zastupaju	 opći	 interes	
svih	privrednih	subjekata.
	 Obaveznim	 učlanjenjem	 svih	
pravnih	 lica	u	komorski	 sistem	Federaci-
je	 Bosne	 i	 Hercegovine	 sa	 jedinstvenom	
članarinom	 koja	 će	 biti	 prilagođena	 sa-
dašnjem	 ekonomskom	 stanju	 privrednih	
subjekata	neće	biti	veliki	trošak	za	pravne	
subjekte.	S	druge	strane,	komora	bi	dobi-
la	na	značaju	 i	 legitimitetu	da	predstav-
lja	cjelokupnu	privredu	Federacije	BiH,	a	
država	snažnog	partnera	na	poslovima	i	
zadacima	 izgradnje	 privrednog	 zakono-
davstva	 i	 unapređenje	 privrede	 i	 podu-
zetništva.
	 Uvođenje	 principa	 obaveznosti	
učlanjenja	u	komore	ima	još	jedan	snažan	
motiv.	Komorski	sistem	Federacije	Bosne	

i	Hercegovine	se	zalaže	za	jedinstven	ko-
morski	sistem	Bosne	i	Hercegovine	koji	bi	
funkcionisao	 na	 principima	 i	 kriterijima	
privrednih	komora	 razvijenih	 zemalja	 tr-
žišne	privrede.	Međutim,	za	takav	pristup	
organizovanja	 komore	 na	 nivou	 BiH	 još	
uvijek	nema	dovoljno	političke	volje	i	sa-
glasnosti	svih	subjekata	koji	o	tome	odlu-
čuju.	Pošto	je	to	proces	koji	će	duže	traja-
ti,	nužno	je	sačuvati	komore	u	Federaciji	
Bosne	i	Hercegovine	i	njihovu	infrastruk-
turu	za	procese	reformiranja	ukupnog	ko-
morskog	sistema	BiH.	U	protivnom,	male	
su	 šanse	 da	 u	 uslovima	 	 dobrovoljnog	
učlanjenja	u		privredne	komore	u	Federa-
ciji	Bosne	i	Hercegovine	opstanu.	S	druge	
strane,	 udruženja	 i	 asocijacije	 privrede	
formirane	na	području	 Federacije	Bosne	
i	Hercegovine	po	različitim	kriterijima	još	
dugo	neće	biti	osposobljene	za	ostvariva-
nje	 partnerstva	 sa	 nadležnim	 državnim	
organima,	a	 još	manje	za	pružanje	uslu-
ga	 privredi	 za	 uključivanje	 u	 reformske	
procese	u	okviru	užih	i	širih	integracionih	
procesa.
	 I	na	kraju,	treba	reći	da	se	zadr-
žavanjem	 principa	 obaveznosti	 članstva	
u	Vanjskotrgovinskoj	komori	Bosne	i	Her-
cegovine,	 kao	 i	 u	 privrednim	komorama	
Republike	 Srspke,	 a	 uvođenjem	 principa	
dobrovoljnosti	 u	 ostalim	 privrednim	 ko-
morama	Federacije	Bosne	i	Hercegovine,	
stvaraju	nejednaki	uslovi	za	rad	i	funkcio-
nisanje	privrednih	komora,	 što	ne	odgo-
vara	 tržišnim	 uslovima	 privređivanja	 na	
čemu	se	temelje	sve	reforme	i	tranzicijski	
procesi	u	Bosni	 i	Hercegovini.	Ranije,	 uz	
pomoć	 međunarodne	 zajednice	 formi-
rana	 komisija	 «Buldožer»	 nije	 uspjela,	
izuzev	uvođenja	dobrovoljnog	članstva	u	
komore	 i	nekih	sitnih	poboljšanja	uslova	
privređivanja,	napraviti	snažniji	zamah	u	
provođenju	reformi	i	rasterećenje	privre-
de.	 Slabljenjem	 komora	 uvođenjem	 do-
brovoljnog	 članstva,	 učinjen	 je	 suprotan	
efekat:	reforme	u	privrednom	sistemu	su	
usporene,	opterećenje	privrede	povećano	
i	na	različitim	nivoima	države	neujedna-
čeno,	 država	 nije	 dobila	 snažnijeg	 par-
tnera	u	procesu	 izgradnje	privrednog	si-
stema,	a	privreda	 legitimnog	zastupnika	
njenih	interesa.

OSNOVNI PRINCIPI 
koje su privredne komore u FBiH usaglasile za 
izradu Zakona o privrednim komorama u FBiH

11

U okviru trodnevne manifestacije Energetski Dani Saraje-
va 2012 – Energy Days Sarajevo 2012, 23. novembra 2012. 
godine, u prostorijama Privredne komore Kantona Sara-
jevo, održan je i okrugli sto posvećen temi “Energetska 
efikasnost i obnovljivi izvori energije - realni potencijal za 
razvoj malog poduzetništva i obrtništva”. 
 Organizator skupa je Grad Sarajevo, zajedno sa 
Njemačkim društvom za međunarodnu saradnju – Otvo-
renim Regionalnim Fondom za JIE – Energetska Efikasnost 
(GIZ–ORF EE) i Privrednom komorom Kantona Sarajevo. 
 Da pitanje energijske efikasnosti sve više dobija 
na značaju dokaz je skup održan u Komori koji je okupio 
veliki broj učesnika, predstavnika privrede, vladinog sek-
tora i naučnih radnika. Skupom su uspješno moderirali 
Goran Krstović iz GIZ-a i Sanjin Avdić, predstavnik CETE-
OR-a. 
 Sudionici ovog okruglog stola su ukazali na zna-
čajnu ulogu energijske efikasnosti i obnovljivih izvora 
energije u zapošljavanju domaće radne snage, kao i u ra-

zvoju novih i jačanju postojećih privrednih djelatnosti.
 Govoreći o privrednom razvoju BiH kroz jačanje 
sektora biomase, gđa Erna Alihodžić iz Udruženja Bioma-
sa u BiH, naglasila je da je Bosna i Hercegovina zemlja sa 
bogatim potencijalom biomase, s uvjerenjem da će ovaj 
resurs u periodu koji dolazi igrati značajniju ulogu u eko-
nomiji. 
 Kao primjer dobre prakse gosp. Fuad Strik pred-
stavio je projekat Energisa - Centra za edukaciju i podi-
zanje svijesti o potrebi povećanja energetske efikasnosti, 
koji se odnosi na stručno usavršavanje lica iz oblasti ener-
getske efikasnosti s ciljem pronalaska i/ili unapređenja 
radnog mjesta. Predstavnik firme Promo iz Donjeg Vakufa 
gosp. Eldin Čolak prezentirao je domaće projekte niskoe-
nergetskih kuća proizvedenih u Bosni i Hercegovini, dok je 
Hadis Bajrić iz firme SENDO predstavio projekte solarnih 
elektrana u BiH.
 U ime Privredne komore Kantona Sarajevo pri-
sutnima se obratila Rusmira Mandić, direktorica Centra 
za edukaciju i informatičke usluge i ujedno se osvrnula na 
projekte Komore iz ovih oblasti i to: “Razvoj i unapređenje 
konkurentnosti malih i srednjih preduzeća na polju pove-
ćanja energijske efikasnosti”, zatim projekat "Međusek-
torska saradnja u oblasti finansiranja energetske efikasno-
sti u zgradarstvu u okviru EU propisa i pravnih sporazuma 
- EUbuild Energy Efficiency" koji ulazi u svoju završnu fazu, 
kao i novi projekat u koji je uključena Komora, a koji nosi 
naziv “Energetska efikasnost, obnovljivi izvori i uticaj na 
okoliš - postdiplomski studij – ENERESE”. 
 Učesnici su ocijenili da je ovo bila dobra prilika 
da se podijele iskustva iz oblasti energijske efikasnosti i 
obnovljivih izvora energije, nauči nešto novo i steknu po-
znanstva koja mogu biti od značaja za budući rad. 

12

Okrugli sto o energijskoj efikasnosti i obnovljivim izvorima energije

Realni potencijal za razvoj malog poduzetništva i obrtništva
Učesnici okruglog stola ukazali na značajnu ulogu energijske efikasnosti i obnovljivih izvora energije u zapošljavanju 
domaće radne snage, kao i u razvoju novih i jačanju postojećih privrednih djelatnosti.

 Privredna komora Kantona Sarajevo, u partner-
stvu sa Montenegro Biznis Alijansom, uspješno je u peri-
odu od 18 mjeseci provodila projekat “Razvoj turističkog 
itinerera u prekograničnoj oblasti između Bosne i Herce-
govine i Crne Gore”, u okviru programske linije EU “Pro-
gram prekogranične saradnje BiH - Crna Gora, IPA - kom-
ponenta II”, a koji ovih dana ulazi u svoju završnu fazu. Iz 
BiH projektom su obuhvaćene općine Stari Grad Sarajevo, 
Konjic, Jablanica, Mostar, Čapljina, Stolac i Trebinje, dok 
su iz Crne Gore to općine Nikšić, Kotor, Tivat i Herceg Novi. 
 Zadovoljni postignutim rezultatima, organizatori 
su 22.11.2012. godine, u Sarajevu, upriličili završni info 
-dan projekta na kojem su prisutnim privrednicima i pred-
stavnicima medija ukazali ne samo na brojne relizirane ak-
tivnosti i djelatnost Centra za razvoj turističkog itinerera u 
prekograničnoj oblasti između BiH i Crne Gore (TP centar), 
već i na mogućnosti dalje saradnje sa Komorom i MBA u 
pravu jačanja privrede prekogranične oblasti BiH i Crne 
Gore. 
 Uvodnu riječ na ovom skupu dali su predsjednik 
Privredne komore Kantona Sarajevo gosp. Kemal Grebo i 
direktor Montenegro Biznis Alijanse gosp. Darko Konjević, 
dok je o značaju projekta i dostignutim rezultatima govo-
rio mr. Esad Ibišević, lider Projekta. 
 “Zajedničkim snagama nastavit ćemo rad na tu-
rističkom itinereru u prekograničnoj oblasti između BiH i 
Crne Gore, a putem TP Centara u Sarajevu i Kotoru na-
stavit ćemo rad na povezivanju privrednika iz pogranične 
regije dvije zemlje. Prekogranična saradnja zasigurno će 
doprinijeti većoj razmjeni ljudi, proizvoda, informacija i 
ideja. Jačanje regije približit će Bosnu i Hercegovinu i Crnu 

Goru evropskim integracijama i učiniti ih ravnopravnim 
članicama Evropske unije, što je trenutno glavni zadatak 
obje države”, kazao je gosp. Grebo. 
 Gospodin Konjević je u svom obraćanju naglasio 
da su postignuti određeni pomaci u pravcu stimulacije 
održivog razvoja prekogranične oblasti, njenih ekonom-
skih, kulturnih, prirodnih i ljuskih resursa i potencijala, s 
posebnim osvrtom na turizam i ruralni razvoj. 
 Neke od glavnih aktivnosti projekta, koje je ista-
kao gosp. Ibišević, su bili osnivanje turističkih centara, 
prikupljanje i obrada podataka, edukacija, širenje infor-
macija, mapa itinerera, leci i brošure, web-stranica pro-
jekta, prezentacije, okrugli stolovi, izložbe na sajmovima, 
informisanje javnosti, kao i uključivanje ključnih aktera-
privrednika u njegovu realizaciju. 
 Da su postignuti očekivani rezultati dokaz su izni-
mno zahvalni i zadovoljni polaznici seminara i radionica za 
turističke vodiče na itinereru, kojima je ovom prilikom i 
zvanično uručen certifikat o uspješno obavljenoj edukaci-
ji. 
 Korist od projekta imaju turističke zajednice i or-
ganizacije, turističke agencije, uvozno-izvozne kompanije, 
kao i proizvođači nacionalnih (brendiranih) proizvoda, a 
krajnji korisnici su cjelokupna privreda, lokalna zajednica i 
stanovništvo.  
 Projekat je finansiran u okviru programske linije 
Evropske unije “Program prekogranične saradnje BiH-
Crna Gora, IPA - komponenta II”. Vrijednost Projekta je 
219.605,31 eura, a EU je obezbijedila sredstva u iznosu od 
101.566.51 eura za BiH i 72.863,22 eura za Crnu Goru.

Projekat “Razvoj turističkog itinerera u prekograničnoj oblasti BiH i Crne Gore” ispunio očekivanja privrednika

Jačanje regije približit će Bosnu i Hercegovinu 
i Crnu Goru evropskim integracijama 
Da su postignuti očekivani rezultati dokaz su iznimno zahvalni i zadovoljni polaznici seminara i radionica za turističke 
vodiče na itinereru, kojima je ovom prilikom i zvanično uručen certifikat o uspješno obavljenoj edukaciji.

PROJECT MANAGMENT
UPRAVLJANJE PROJEKTIMA

 
 Šta ćete naučiti: Da biste do-
bro upravljali projektima, potrebno 
je da poznajete životni ciklus jednog 
projekta-koje su to faze kroz koje se 
realizuju projekti i šta je to što pro-
jekt menadžer treba uraditi u svakoj 
od faza? Posebno je važno poznavati 
tehnike definiranja i pripreme proje-
kata. Pripremiti  dobar projektni plan 
je važno, ali to nije garancija uspjeha. 
Zato je važno razumjeti principe vo-
đenja projektnog tima kroz realizaciju 
projekta,  ali i filozofiju borbe sa neiz-
vjesnošću i promjenama kada realiza-
cija projekta ne ide po planu.
 Kurs je baziran na prenosu 
iskustva iz uspješne prakse višegodiš-
njeg vođenja projekata, a uključuje  i 
konkretne vježbe kroz koje polaznici 
koriste neke od tehnika.
 Šta Vam je potrebno: Nema 
posebnih zahtjeva za razumijevanje 
kursa. Za potpuno učešće u kursu su 
potrebni samo stalno prisustvo kursu 
i volja za usvajanje novih ideja.

Predavač: dr. Zlatan Šabić, profesor 
na Ekonomskom fakultetu u Sarajevu.

Program seminara:
• Modul 1: Upravljanje projektima 

(Šta je to projekt?, Upravljanje 
projektima, Funkcionalne i pro-
jektne organizacije, Uloga projek-
tonog menadžera.

• Modul 2: Definiranje projekta (Ži-
votni ciklus projekta, faze projek-
ta, konceptualna faza)

• Modul 3: Priprema projekta (Ra-
zvoj stabla produkata i stabla ak-
tivnosti. Analiza ovisnosti.       Pro-
cjena odgovornosti, napora i tra-
janja. Kalkulacija kritičnog puta. 
Razvoj vremenskog plana. Kal-
kulacija korištenja resursa. Alati 
za pripremu i vođenje projekata 
(MS Project). Formulacija budže-
ta. Analiza rizika. 

• Modul 4: Vođenje projekta (Pra-
ćenje realizacije projekta. Projekt 
menadžer kao lider. Inspirirajuća 
vizija. Fokus na rezultate, procese 
i odnos. Dizajn puta u akciju.Stva-
ranje dogovora.Lider kao trener. 
Nagrade i kazne.

• Modul 5: Simultano vođenje 
projekta (Vođenje projekta u 
kompleksnom okruženju. Siste-
matičan vs. “just-do-it” pristup. 
Dinam ičko multifaz no plan iran je.                                                     
Situaciono vođenje. Procedure. 

Termin realizacije: 16-17. januar

VOĐENJE GODIŠNJIH 
RAZGOVORA SA 

ZAPOSLENICIMA I DEFINIRA-
NJE CILJEVA

 Radionica je namijenjena 
voditeljima i zaposlenicima u odjelu 
ljudskih resursa, vlasnicima firmi, me-
nadžerima i voditeljima na svim nivo-
ima, odgovornim za timove, njihovu 
motivaciju i rezultate.
 Polaznici će kroz vježbe i raz-
mjenu iskustava steći uvid u koristi 
razgovora sa zaposlenicima kao in-

strumente rukovođenja i naučiti kako 
uspješno provesti takav razgovor. Kao 
pretpostavke za uspješno provođenje 
periodičnih razgovora sa zaposlenici-
ma polaznici će biti upoznati sa različi-
tim osobinama ličnosti, preferiranim 
motivacijskim sistemima pojedinaca, 
te će postati svjesni važnosti individu-
alnog pristupa svakom zaposleniku ili 
članu tima.

Predavači: Educamix, Antea Popović, 
profesorica psihologije sa dugogodiš-
njim iskustvom u području organiza-
cijske psihologije i Maja Josipovski, 
diplomirani psiholog.

Sadržaj radionice:

• Godišnji razgovori kao dio HR-
procesa

• godišnji razgovori kao učinkovi-
ti alat koje firma upotrebljava za 
svoj razvoj i razvoj svojih zaposle-
nika

• svrha i ciljevi godišnjeg razgovo-
rakarakteristike dobre komunika-
cije s članovima tima

• parametri za praćenje razvoja za-
poslenika

• postavljanje dobro oblikovanih 
ciljeva

• pretpostavke za uspješno provo-
đenje razgovora sa zaposlenicima

• osobine ličnosti, uvjerenja, 
vrijednosti,motivacija

• aktivno slušanje, karakteristike i 
metode

• coaching pristup
• izricanje pohvala i kritika
Termin realizacije: 23. januar

CENTAR ZA EDUKACIJU
 I INFORMATIČKE USLUGE 

PRIVREDNE KOMORE 
KANTONA SARAJEVO U JANUARU  

ORGANIZIRA PREZENTACIJU 
PROGRAMA EDUKACIJE 

ZA 2013. GODINU 
(033) 250-117; (033) 250-116 
@: rusmiram@pksa.com.ba, 

lejlah@pksa.com.ba, 
vladol@pksa.com.ba 

www.pksa.com.baEDUKACIJA

POSLOVNI BONTON 
U PRODAJI

Radionica je namijenjena osoblju koje 
radi u prodaji.
 Cilj radionice: naučiti pola-
znike osnovama poslovnog bontona, 
kako da prodavci savladaju jezik »pro-
dajne diplomatije«, naučiti pravilno 
korištenje telefona u razgovoru sa 
kupcima, savladati osnove poslovnog 
ponašanja u kontaktu sa kupcem, ra-
zumjeti kako treba biti obučen proda-
vac, izbjeći greške u ponašanju kojima 
ćemo »otjerati« kupca

Predavač: «AT Com» (Banja Luka, 
BiH), Miloš Todorović, diplomirani 
ekonomista svoje trenersko iskustvo 
gradio je kroz predavanja u više od 
30 kompanija, među kojima je Xe-
rox, Canon i Milka. Više od 12 godina 
radi kao konsultant u oblasti prodaje 
i menadžmenta, kako u BiH tako i u 
Hrvatskoj.

Program radionice: 
• Osnove poslovnog bontona
• Jezik „prodajne diplomatije“
• Bonton kod korištenja telefona
• Bonton u prodajnom razgovoru
• Oblačenje dobrog prodavca
• 10 najčešćih grešaka u poslov-

nom ponašanju sa kupcem
 
Termin realizacije: 30. januar

HALAL STANDARD
RAZVOJNA ŠANSA ZA BIH

Cilj seminara je ukazati na značaj HA-
LAL standarda za bosanskohercego-

vačku privredu i njen dalji razvoj.
 Seminar je namijenjen 
svim firmama iz oblasti prehrambe-
ne  industrije, farmacije, kozmetike, 
turizma;predstavnicima vlasti, NVO-
a, obrazovnih institucija i medija.

Partner/predavači: Agencija Halal iz 
Tuzle, tim agencije, prof.dr Midhat Ja-
šić, Mr.Damir Alihodžić, Valdet Pešta-
lić, Amir Sakić. 

Sadržaj seminara:

• Svjetsko halal tržište
• Halal standard BAS 1049-2010
• Procedura certificiranja
• Implementacija zahtjeva Halal 

standarda BAS 1049:2010
• HrAACP i tehnologija proizvodnje 

halal hrane
• Halal turizam
• Halal-BH brend

Termin realizacije: 13.februar

FIDIC-ovi USLOVI UGOVORA
FIDIC 1999, SA OSVRTOM NA 

FIDIC MDB

Cilj seminara je upoznati učesnike sa 
FIDIC-ovim uslovima ugovora. 

Partner: UKI, Udruženje konsultanata 
inženjera,  Faruk Dizdarević, konsultat 
za upravljanje projektima u građevi-
narstvu, nadzor nad građenjem, na-
bavke i rješavanje sporova FIDIC WB 
i EU procedure. 

Sadržaj seminara:

• Osnovne informacije o istorijatu 
FIDIC-a

• Bitne karakteristike FIDIC-ovih 
uslova ugovora

• Izbalansirani u podjeli prava, oba-
veza i podjeli rizika

• Globalno provjereni
• Široko prihvaćeni u međunarod-

nim ugovorima od strane MRB 
(MDB)

• Sadrže odredbe o rješavanju spo-
rova

• Sadržaj i konfiguracija općih uslo-
va ugovora

• Uputstva za izradu posebnih uslo-
va ugovora

• Pravo na izmjene i način obraču-
na razlika u cijeni

• Plaćanje izvedenih radova
• Riješavanje eventualnih sporova 
• Razlozi za MDB izdanje FIDIC-ovih 

uslova ugovora kao varijacije FI-
DIC 1999 izdanja

• Pitanja i ogovori učesnika

Termin realizacije: 27. februar

Rad sa strankama 
Centar za edukaciju i informatičke usluge Privredne komore Kantona Sarajevo organizirao je 13. novembra 2012. 
godine jednodnevnu radionicu za službenike i druge profesionalne grupe koje svakodnevno rade sa strankama, s 
ciljem unapređenja njihovih komunikacijskih sposobnosti i samosvjesnosti, te praktične primjene naučenog u sva-
kodnevnom radu.
 Radionicu su vodili Ljiljana Zurovac, novinarka i izvršna direktorica Vijeća za štampu u BiH i Aleks Bibanović, 
trener radne strategije.
 Metod rada obuhvatio je teoretsku i praktičnu edukaciju polaznika, putem predavanja i simulacijskih praktič-
nih vježbi o etici komuniciranja sa strankama, predstavljanja sebe kao profesionalca i predstavljanja svoje organiza-
cije, pripreme sebe kao individue za nepredviđene situacije do praktičnih vježbi oslobađanja od stresa.
 Programom radionice govorilo se o općim pojmovima i kulturi komuniciranja na radnom mjestu, zatim stresu 
na radu i savladavanju stresa, kao i komuniciranju u konfliktnim situacijama i sa teškim klijentima.

EDUKACIJA

PREGLED SAJMOVA U ZEMLJI I SVIJETU
januar, februar, mart 2013.

SAJAM MJESTO Vrijeme  
održavanja

AU
ST

RI
JA

FERIEN-MESSE WIEN – vodeći međunarodni sajam turizma, 
putovanja, organizacija odmora 

Wien/Beč
www.ferien-messe.at 10. - 13.01.

AUTOZUM 2013 – sajam automobila, opreme i rezervnih 
dijelova; zaštita okoliša i tehnologije 

Salzburg
www.autozum.at 

16. – 19.01.

BO
SN

A 
I 

HE
RC

EG
O

VI
N

A

INTERIO013 – 31. međunarodni sajam šumarstva,drveta, 
namještaja, unutrašnjeg uređenja i prateće drvene industrije

Sarajevo
www.skenderija.ba 13.– 18.03.

GRAMES 2013 – 17. međunarodni sajam građevinarstva
DEMI 2013 – 17. međunarodni sajam dostignuća u elektro-
mašinskoj industriji i inovacije

Banja Luka
www.banjalukafair.com 13.– 18.03.

 SAGRA –sarajevski sajam građevinarstva,
 Sajam energetske efikasnosti u zgradarstvu

Sarajevo
www.skenderija.ba 27. - 29.03.

HR
VA

TS
KA

ZAGREBAČKI SAJAM NAUTIKE –22. međunarodni sajam nautike
CROTOUR – 6. međunarodni sajam turizma
INGA – 5. međunarodni sajam hrane, pića i gastronomskih 
inovacija
HOTEL&GASTROTEH – 5. međunarodni sajam gastronomije, 
hotelsko-ugostiteljske opreme i cateringa

Zagreb
www.zv.hr

13. – 17.02.
13. – 17.02.
14. – 16.02.
14. – 16.02.

M
AĐ

AR
SK

A

AGROmashEXPO -  međunarodni sajam poljoprivrede i 
poljoprivrednih mašina

Budimpešta
www.agromashexpo.hu 30.01.-02.02.

N
JE

M
AČ

KA BAU 2013. – međunarodni sajam građevine, arhitekture, 
građevinskih materijala i sistema za gradnju

Minhen
www.bau-muenchen.com 14. – 19.01.

FRUIT LOGISTICA - vodeći međunarodni sajam voća i povrća Berlin
www.fruitlogistica.de 06. – 08.02.

ŠP
AN

IJA ER 13 – EXPO RECLAM –međunarodni sajam oglašavanja i 
promotivnih materijala

Madrid
www.exporeclam.es 16. – 18.01.

TU
RS

KA ANFAS HOTEL EQUIPMENT 2013 – 24. međunarodni sajam 
opreme, proizvoda, dekoracije za hotele, restorane

Antalya
www.fashotelequipment.com

23. – 26.01.

Pregled sajmova odabrala Amira Višnjić,  e-mail:amirav@pksa.com.ba



G
la

sn
ik

17

U organizaciji Službe za lokalno poslovanje i Grad-
skog biznis centra održan je Inicijalni sastanak o mo-
gućnostima pokretanja projekta “Pojednostavljenje 
procedura i razvoj elektronske registracije privrednih 
subjekata”. Sastanku su, pored predstavnika Privredne 
komore Kantona Sarajevo, prisustvovali i predstavnici 
Registracionog suda u Sarajevu, gradskih općina, FIP-e 
i dr.  
 Pomoćnik gradonačelnika Sarajeva za lokalno 
poslovanje i razvoj grada, Sahrudin Sarajčić, rekao je da 
je u posljednjih nekoliko godina značajno smanjen pri-
liv domaćih i stranih investicija u BiH i konkretno u grad 
Sarajevo, a studije su pokazale da imamo nepovoljno i 
komplikovano poslovno okruženje. Po njegovim riječi-
ma pokrenut je projekat pojednostavljenja registraci-
je, odnosno osnivanja, novih poslovnih subjekata, jer 
postoji veliki broj suvišnih procedura u tom procesu, 
a time bi se značajno poboljšali konkurentnost grada i 
regije u privlačenju investicija.
U prvoj fazi projekta izvršila bi se detekcija trenutnog 
stanja i pojednostavljivanje procedura koje se pokažu 
kao vremenski i finansijski višak, u drugoj bi bile pred-
ložene izmjene i dopune zakonskih propisa koji regu-
liraju tu oblast, a u trećoj bi se pokrenula elektronska 
registracija privrednih subjekata.

 Elektronska registracija je cilj ovog projekta, a 
ona bi omogućavala da se u Gradu i Kantonu Saraje-
vo u roku od dva do tri dana dobiju sve potrebne do-
zvole za pokretanje biznisa, za šta trebaju biti stečene 
sve tehničke i infrastrukturne pretpostavke. Taj proces 
bi trebao biti okončan za godinu ili dvije, što zavisi od 
spremnosti institucija na različitim nivoima vlasti, kao i 
od raspoloživih finansijskih sredstava. 
 Na sastanku su izneseni brojni problemi u po-
stupcima registracije i izmjene u registraciji privrednih 
subjekata, a posebno je naglašen problem dugotraj-
nog procesa rješavanja imovinsko-pravnih odnosa.  
Dogovoreno je da se upriliči naredni sastanak na koji bi 
se pozvali i predstavnici ostalih organa i institucija koji 
bi mogli dati doprinos u realizaciji ovog projekta.

Mubera Kadrić

besplatan primjerak

Sporazum između BATA-e i EA
 Vanjskotrgovinska komora Bosne i Hercegovine 
obaviještena je od Instituta za akreditiranje Bosne i 
Hercegovine (BATA), u kojem je Komora član Savjetodavnog 
vijeća, da je na Generalnoj skupštini EA (Evropska saradnja 
u području akreditiranja), Institut potpisao bilateralni 
sporazum sa EA u području kalibracijskih i ispitnih 
laboratorija, te inspekcijskih tijela. Ovim sporazumom 
sva izvješća i certifikati navedenih tijela, bit će priznata 
na nivou Evropske akreditacije (EA), a s obzirom da je EA 
član međunarodnih foruma: Međunarodna saradnja u 

akreditiranju laboratorija (ILAC) i Međunarodni forum za 
akreditiranje (IAF), ista će biti priznata i u svijetu.
 Bilateralni sporazum je istog nivoa kao i 
multilateralni sporazum sa EA u procedurama ocjenjivanja 
državnih akreditacionih tijela, sa razlikom što punopravni 
članovi EU i kandidati za pristup EU potpisuju multilateralni 
sporazum, a svi ostali zainteresirani potpisuju bilateralni 
sporazum.
 Važnost potpisivanja ovog dokumenta za BiH 
prvenstveno je u kontekstu skorašnjeg ulaska Hrvatske u 
EU u izvozu proizvoda iz naše zemlje, a paralelno s tim i u 
okviru CEFTA-e i u svim evropskim i svjetskim zemljama.

Elektronska registracija firme za tri dana 

VAŠA REKLAMNA PORUKA
U GLASNIKU 

I DRUGIM PUBLIKACIJAMA KOMORE

Reklamna poruka vaše kompanije, 
objavljena u publikacijama Komore ili na 
našoj novoj web-stranici može polučiti 
dobre rezultate, a tako ujedno pomažete 
svojoj asocijaciji da na kvalitetniji način 
informiše privrednike o aktuelnom po-
slovanju privrede, problemima i njiho-
vom rješavanju. 

Riječ je o asocijaciji čije djelovanje ima 
jakog utjecaja na društveno-ekonomski 
razvoj Kantona Sarajevo, cijele Bosne i 
Hercegovine, ali i šire.

NAZOVITE 
(033)250-108/250-144 
I DOGOVORITE VAŠU 

REKLAMU!






